
G O  R U T A  M O T H O  K A  D I  T Š H E L E T E

Fa re akanya ka go dirisa 
madi a rona sentle, bogolo 
jwa seo bo ikaegile ka 
ditshwetso tse re di dirang.
Gantsi re dira tshwetso re ikaegile ka se re se batlang go na le 
se re se tlhokang. Ka di nako dingwe ke go batla go kgatlha 
batho ba bangwe kgotsa ke fela ka gore ga re bolo go nna re 
dira jalo. Go dira ditshwetso tse di siameng le go akanya ka 
ditshwetso tse dingwe tsotlhe e ka nna tsela ya go rulaganya 
madi a rona sentle.

Fa re sena madi a mangwe a a oketsegileng seo se ka 
baka dikoloto le go tshwanela go adima madi, gongwe ko 
matšhoniseng. Fa re sena madi, re tshwanetse go ipotsa gore, 
“A ke tlhoka seno go ne jaanong”? Gopola, fa o na le madi mo 
akhaontong ya gago, go botoka gore o a beye mo akhaontong 
ya go boloka mme o letle madi a gago go go berekela, a dire 
morokotso kgwedi le kgwedi. Mme o ka kgona go reka se o se 
batlang o dirisa morokotso o sa dirise madi a o a tsadisang. Fa 
madi a gago a dira madi o ka kgona go a dirisa o gololesegile 
ka gonne madi a a bolokilweng a nna a go direla madi. Frank 
ga a ise a dire seno.

Go dira ditshwetso tse di siameng le tse di sa siamang

Akanya Gape dirisa 
madi ka botlhale!
Eno ke polelwana e e tshwanetseng go latelwa nako le 
nako fa o tlhoka kgotsa o tlhopha o dirisa madi ape a a 
seng mo bajeteng ya gago – segolobogolo fa go na le 
madi a mannye a a kwa thoko a a gone.

• �	� “BALA GO FITLHA KA 10” go raya gore o ipha nako ya 
go akanya ka bonya o le kelotlhoko.

• �	� PELE GA GO DIRISA MADI akanya ka mabaka a le 3 a go 
bo o tshwanetse go a dirisa, o bo o akanya ka mabaka 
a le 3 a go bo o sa tshwanela, o bo o dira tshwaetso.

Bala go fitlha ka 10 … 
akanya gape … dirisa 
madi ka botlhale!

IKETLE!… 

Tshedimosetso eno ga e akaretse maitlhomo a gago, maemo a gago a tsa madi, kgotsa ditlhoko tsa gago mme ga wa tshwanela go ikaega ka yone o bo o tlogela kgakololo ya ba ba 
nang le kitso ka kgang eno.

Kotsi ya go 
itsenya mo 
dikolotong

Kotsi ya go reka sengwe ka sekoloto ke gore madi a a tshwanetseng go 
a duela a ka lebaga a le mmanye, mme o tshwanetse go kopa gore o 
tlhakanyediwe gape madi otlhe go akaretsa le morokotso, gore o kgone go 
dira tshwetso e e siameng ya madi. Fa o reka dilwana ka sekoloto o tla tlhoka 
go duela madi a matsi ka morokotso.Re tlile go tlotla ka seo jaanong.

Morokotso ke selo sa botlhokwa fa o o amogela mme e seng fa o tlhoka go  
o duela.

Fa o adima madi go duela sengwe kgotsa go reka sengwe ka mokgwa wa 
dikadimo o feleletsa o duela batho ba bangwe madi a mantsi gore o adime 
madi a bone. O feleletsa o ba duela morokotso ka madi a o ka bong o ile wa a 
boloka kgotsa go a dirisetsa selo sengwe se o se tlhokang. O tshwanetse go 
boloka madi le go duela kwantle ga sekoloto nako le nako fa o kgona. Ka jalo 
o tla kgona go boloka madi a mantsi o bo o sa nne le rekoto e e sa siamang ya 
sekoloto. Ka dinako dingwe ga go na sepe se o ka se dirang, mme o tlhoka go 
adima, mme ka metlha akanya ka dilo tse dingwe tse o ka kgonang go di dira 
pele.nahane mekhoa eohle e teng pele.

O tshwanetse go tlhaloganya dikotsi 
tsa go dirisa madi a mantsi go feta 
a o a amogelang, segolobogolo fa o 
reka dilo ka mokgwa wa dikadimo 
ka tumalano ya ditheko ya go duela 
kgwedi le kgwedi.

O se ka wa 
itlhaganelela go 

adima pele ga 
o akanya ka go 
duela madi ao.

Dira lounu ya selo se o 
se tlhokang fela e seng 

se o se batlang.

Tlhomamisa gore 
selo se o eletsang 

go se reka, ka madi 
a o a adimileng, se 
tlhwatlhwa tlase.


